
ვარჯიშები ბურთის ტყორცნაზე კალათბურთში  

 

მოამზადა ქეთევან ქობალიამ 

 

ვარჯიშები: 

 

1. ტყორცნის ასათვისებელი ვარჯიშები (ფეხების პოზიცია, ბურთის სიმძიმის შეგრძნება, 
ბურთისათვის ბიძგის მიცემის სწორი თანამიმდევრობა, მაჯის მოძრაობა, ბურთის ხელიდან 
გაშვება, ხელების გაშლა). წყვილებში ბურთის ტყორცნა ერთმანეთის მიმართულებით, კედელთან 
ან წოლით მდგომარეობაში. 

2. ტყორცნა კალათში; ფარის ქვემოდან, საშუალო დისტანციიდან. 

3. ტყორცნა სტანდარტულზე უფრო დიდ კალათში; 

4. ტყორცნა სხვადასხვა ზომის უფარო კალათში; 

5. ტყორცნა კალათში სხვადასხვა პოზიციიდან (კალათისკენ სახით, მარჯვენა მხრიდან, მარცხენა 
მხრიდან). 

6. ბურთის ტყორცნა ორ ნაბიჯში ბურთის დაუგდებლად ადგილიდან. (მარჯვენა და მარცხენა 
მხრიდან). 

7. ბურთის ტყორცნა მოძრაობაში მასწავლებლის ხელიდან ბურთის აღებით, ორი ნაბიჯი და 
ტყორცნა (მარჯვენა და მარცხენა მხრიდან). 

8. ტყორცნა კალათში სკამიდან; დგომში ახლო დისტანციიდან. 

9. ტყორცნა იმ მონიშული ადგილისკენ, რომელიც შეიძლება იყოს კედელზე დაწერილი ნომერი, 
წრეები იატაკზე, მეორე მოსწავლის მიერ მკლავებით გაკეთებული რგოლი; 

10. ბურთის ტყორცნა წინაღობის წასაქცევად, მეორე ბურთზე ან სხვადასხვა საგანზე მოხვედრით 
(მოძრაობაში და ადგილიდან). 

11.  მოსწავლეები დგანან საჯარიმო მოედანზე (ყველა თავისი ბურთით) ზურგი კალათისაკენ. 
მასწავლებლის ნიშანზე ასრულებენ ბრუნს (წინ ან უკან) და ბურთს ტყორცნიან კალათში. 

12.  მოსწავლეები დგანან პირით ფარისაკენ, ბურთი დევს იატაკზე. მასწავლებლის ნიშანზე ისინი 
სწრაფად იღებენ ბურთს იატაკიდან და ტყორცნიან კალათში; 

13.  ბურთის მიღება და ტყორცნა ადგილიდან ნახტომში; 

14.  ბურთის მიღება და ტყორცნა გამორბენით ნახტომში; 

15.  ბურთის ტყორცნა სამქულიანის დისტანციიდან; 

16. ტყორცნა კალათში, შეჯიბრის სახით. ორი ქულა ჩაგდების შემთხვევაში, ერთი ქულა, თუ ბურთი 
მოხვდება კალათის რგოლს, ნახევარი ქულა, თუ ბურთი მოხვდება ფარს. გამარჯვებულია ის გუნდი, 
რომელიც მოახერხებს დათქმული დროის მანძილზე მეტი ქულების მოპოვებას. 

17. შეჯიბრი ტყორცნაში. ტყორცნა ხორციელდება სხვადასხვა პოზიციიდან, დისტანციიდან, 
გვერდიდან, ფარის გამოყენებით ან მის გარეშე. თითო ჩაგდება თითო ქულა. თამაში მიმდინარეობს 
დათქმული დროის მანძილზე, ქულების რაოდენობის მიხედვით. 

18. შეჯიბრი საჯარიმო ტყორცნაში: გუნდური და ინდივიდუალური. 

19. „21 ქულა“ ( სურ. 1). მოსწავლეები დაყოფილი არიან ორ ჯგუფად და დგანან ორივე ფარის 
საჯარიმო ტყორცნის ხაზთან მწკრივში. მასწავლებლის ნიშანზე მწკრივში პირველი მოსწავლე 
(ერთდროულად ორივე მხარეს) ტყორცნის კალათში (სულ აქვს ორი ცდის უფლება). პირველსავე 
ცდაზე კალათში ბურთის ჩაგდებისათვის ეძლევა ორი ქულა. თუ პირველ ცდაზე ბურთი არ ვარდება, 
მოსწავლე გარბის კალათისკენ, იჭერს (იღებს) ბურთს და ისევ ტყორცნის. თუ იგი ბურთს ჩააგდებს 
მეორე ცდაზე, იღებს ერთ ქულას. შემდეგი მოვარჯიშე იწყებს ტყორცნას მას შემდეგ, როცა პირველმა 
დაამთავრა თამაში (გამოიყენა პირველი ან მეორე ცდა). გამარჯვებულია ის გუნდი, რომელიც 
პირველი დააგროვებს 21 ქულას. 

 

 

 

 

 

 

 

 

 

 

 

 

სურ. 1. „21 ქულა“ 

 

20.საჯარიმო მოედანზე მონიშნული და დანომრილია რამდენიმე სატყორცნი პოზიცია (პირველი 
პოზიცია - 1-ლი, მე-2, მე-3 და ა.შ.). მოვარჯიშე იწყებს ტყორცნას პირველი პოზიციიდან (ეძლევა სამი 
ცდა), თუ ვერც ერთი ვერ ჩააგდო რჩება იგივე პოზიციაზე და ტყორცნას იწყებს შემდეგი, რომელიც 
ერთი ჩაგდების შემთხვევაშიც კი გადადის მომდევნო პოზიციაზე (შემდეგ ნომერზე). გამარჯვებულია 
ის მოსწავლე, რომელიც პირველი მიაღწევს ბოლო პოზიციამდე (ბოლო ნომერი). 

21. „სამკუთხედი“ (სურ.2). ბავშვები არიან დაყოფილი ორ ჯგუფად (თითო ბურთი თითო ჯგუფს) და 
განლაგებული არიან მოედნის კუთხეში როგორც ეს ქვემოთ 31-ე სურათზეა ნაჩვენები. 
ტყორცნისათვის მოინიშნება სამი პოზიცია, მოვარჯიშეს ბურთის ჩასაგდებად ეძლევა სამი ცდის 
უფლება. თამაში იწყება მასწავლებლის ნიშანზე. მწკრივში პირველი იწყებს ტყორცნას. სანამ წინა 
მოთამაშე არ ჩააგდებს ბურთს პირველივე ცდაზე (ან სამი ცდიდან რომელიმეს არ ჩააგდებს), 
მომდევნოს არ შეუძლია დაიწყოს ტყორცნა, იგი დგას თავის პოზიციაზე და ვერ გადავა შემდეგზე. 
იმარჯვებს ის გუნდი, რომელიც პირველი დაასრულებს ტყორცნებს. 

სურ. 2 „სამკუთხედი“ 

 

 

 

გამოყენებული ლიტერატურა: 

• ლობჟანიძე მ. კალათბურთი. გზამკვლევი მასწავლებლებისთვის VII – XII კლასები. თბილისი, 
2014. 

 


